
Aalisakkanut nunatta kitaani Tunumilu 2026mut siunnersuinermut 
tunngatillugu ICES-ip innersuussutaanik eqikkaaneq 

Uani eqikkaanermi siorna siunnersuinermut sanilliullugu allannguutissatut siunnersuutigineqartut naatsu-
mik nassuiaatigineqarput, ICES’illu innersuussutaasa amerlassusaat saqqummiunneqarput. Innersuussutit 
Appendiks (qupp. 3mi) itisilerneqarput, ICES’illu pisortatigoortumik siunnersuutai takutinneqarlutik.  

Pisassat annertussusaat qaffaaffigineqartut () ukuupput: Saarulliit Nunatta Kitaata avataani aammalu 
Nuup avannaani sinerissap qanittuani kiisalu qalerallit, qeeraasallu Tunumi Islandimilu.  

Pisassatut innersuusssutit ikileriartussaasut () ukuupput:  Saarulliit nunatta kitaani sinerissap qanittuani 
Nunap Isuaniit Nuup Kangerlua tikillugu kiisalu Suluppaagarsuaq aammalu natermioq guldlaksimik taa-
neqartartoq Tunumi Islandimilu appariaateqaqquneqarput.  

Pisassat annertussusaat allannguuteqanngillat (•) aalisagaqatigiinnut sisamanut.  

Aalisakkat pissassiissutissatut innersuussutit (tonsit) 2026imoortut  

Aalisakkat suussusaat sumiiffiallu   2026 2025 

Kitaani sinerissat qanittuani saarulliit suffisut (Gadus morhua) 
Nunatta kitaani, sinerissap qanittuani avataanilu, Nuup Kangerluata avannaani (NAFO 1A-1C)  

 2.376 2.151 

Kitaani sinerissap qanittuani saarulliit suffisut 
Kitaani, sinerissap qanittuani avataanilu, Nunatta Isuaniit Nuup Kangerlua ilanngullugu (NAFO 1D-

1F) 

 1.960 2.304 

Kitaata avataani saarulliit suffisut  
Kitaani, sinerissap qanittuani avataanilu     

 4.708 3.238 

Tunu/Island avataani saarulliit suffisut  
Kitaani Tunumilu, sinerissap qanittuani avataanilu  

• 23.518 23.518 

Qaleralik Tunumi (Reinhardtius hippoglossoides) 
Islandimi, Tunumi aammalu Savalimmiuni  

 20.992 17.890 

Suluppaagarsuaq (Sebastes norvegicus) 
Tunumi Islandimilu  

 41.345 46.911 

Suluppaagaq itisoormioq (Sebastes mentella) 
Tunumi nunatta qaarsuata killeqarfiani  

• 0 0 

Qeeraasat (Brosme brosme) 
Tunumi Islandimilu  

 7.451 5.914 

Saviup puua (Molva dypterygia) 
Tunumi Islandimilu 

• 307 307 

Guldlaks natermioq (Argentina silus) 
Tunumi Islandimilu 

 7.771 12.273 

Nordisk beryx (suluppaagaasaq) (Beryx spp.) 
Tunumi  Islandimilu 

• 179 179 

ICES’ip innersuussutigaa aqutsigut saarullittassanik pisassiilernerminni suffisussat assigiinngitsut aalisarfi-
usussani eqqumaffigineqarnissaat. Pisassiissutit sumiiffikkuutaartuni TAC-nut agguaanneqarsimasinnaap-
put, arlalinni suffisoqarnissaa qajassuunneqartariaqartassammat.   

Pisortatigoortumik siunnersuineq, Aalisarnermut, Piniarnermut, Nunalerinermut Imminullu Pilersornermut 
Naalakkersuisoqarfimmut siunnersuutitut pisortatigoortumik nassiunneqartoq, aamma ICES’ip nittartagaani 
takuneqarsinnaalersimassaaq (www.ICES.dk) ulloq 6. juni 2025.  

Pinngortitaleriffiup siunnersuinermini tunngavigalugit uppernarsaatigisai apeqquteqarnikkut pinia-
rneqarsinnaapput. Uppernarsaatinik suli pissarsisoqarnissaq kissaatigineqassappat, pinngortitaleriffik 
soorunalimi nassuiaanissaminut pisareersimavoq.  

Pinngortitaleriffiup aqutsisut sinniisaat inuussutissarsiuteqartullu sukumiinerusumik siunnersuinerit pillugit 
saqqummiussinissaminnut qanittukkut aggersarneqarumaarput, tassanilu apeqqutit akiortorneqarlutillu 
ilisimasanik avitseqatigiittoqarsinnaajumaarpoq.  

 

Inussiarnersumik Inuulluaqqusillunga   

Helle Siegstad 
Immikkoortortami pisortaq 

  

http://www.ices.dk/

Saarulliit, kitaani sinerissap qanittuani suffisut   

ICES’imiit innersuussutigineqarpoq tamakkiisumik pisarineqartussat 4.336 tonsit qaangissanngikkaat. Nuup 
avannaatungaani 2.376 tonsit pisarineqarsinnaassapput Nuummiillu kujammut 1.960 tonsit pisarineqarsin-
naanissaat innersuussutigineqarpoq.  

Siunnersuineq pillugu  

Siunnersuutigineqartut annertussusaat ukiumoortumik peqassutsimik naliliinerniit aallaaveqarput, uki-
umoortumillu peqassutsimik naliliinerni saarulliit sinerissap qanittuani suffisartut (NAFO sumiiffik 1A-F) ima 
takussutissiipput:    

• Saarulliit suffisartut annertussusaat (SSB) peqassutsit peqqissumik inissisimaffigisinnaasaata killin-
ganit qaffasinnerusumiipput MSY Btrigger , Bpa, og Blim (Takussutissiaq 7 & 8) 

• Peqassutsip nammassinnaasaanit annertunerusumik aalisartoqarpoq, imaappoq toqusartut amer-
lassusaat (F) piujuartitsiniarluni killiffigisaminngarnik qaffasinnerusumiittoq (Fmsy) (Takussutissiaq 5 
& 6).  

Ingammik saarulleqatigiiaat Nuummi sinerissap qanittuani avannaatungaanilu NAFO’p sumiiffiini 1A-C’mi, 
saarulliit ukiuni marlunni uumasimasut 2021-imiilli appasissumi inissisimareersimapput (Takussutissiaq 3). 

Ingammik saarulliit Nuup Kujataani suffisartut NAFO’p sumiffigititaani 1D-F’mi, suffisinnaassusaa oqimaas-
susinngortikkaanni (SSB) apparaluttuinnarsimavoq, ukiunilu kingullerni pingasuni pisarineqarsinnaanngor-
tussat appariaateqarsimapput.  

Saarulleqatigiiaat taakkuninnga marlunnik pisarineqartut allannguutaat aallaavigineqarsimapput (Takussu-
tissiaq 1 & 2), amusinermi ataatsimi pisat inerissimanerilu Pinngortitaleriffiup misissuilluni angalanermini 
masimminniutinik qalunillu amuneqartut ataasiakkaarlutik ukiui oqimaassusaasalu uuttortarneqarneri aal-
laavigineqarsimapput. Nalunaarsukkat peqassutsimut naliliinermut atorneqartut saarulleqatigiiaanut si-
samaasunut nunatta sineriaaniittunut agguataarneqartarsimapput. Pinngortitaleriffiup ilalisaatinik misis-
suilluni ingerlattagai agguataarinernut atorneqartarpoq (takuuk  ”Saarulliit suffisartut akornganni ilalisaatit 
assigiinngitsut” quppernermi 9mi). 

Nalunaarsukkat 2000 sioqqullugu pigisat ilaanngillat, naatsorsuutigineqarami saarulleqatigiiaat kinguaassi-
orsinnaassusiat allanngorsimassasoq, tassami ilalisaatit paasissutissartaat pigineqartut 2000 sioqqullugu 
pigineqarnerat killeqartorujussuummata.  

Siunissami qanoq saarullinnik suffisartoqartiginissaanut siunnersuuteqarnissaq suli nalorninartortaqarpoq. 
Tamatumunnga patsisaavoq aalisarneqarnerujussuat, aammalu saarulliit ingerlaartarnerujussuat (pisat 
saarulleqatigiinnik assigiinngitsuninngaaneertarnermik) pisarineqarsinnaangortussallu amerlassusaat 
oqaatigiuminaattarluni.  

 

  

Takussutissiaq 1. Pisat katillugit (2000-2024) NAFO’p sumiiffiini 1A-C. Takussutissiaq 2. Saarulliit pisarineqartut katillugit (2000-2024) NAFOp 
sumiifiini 1D-F. 

Takussutissiaq 3. Saarulliit pisarineqarsinnaalersut (2000-2024) 
NAFOp sumiiffiani 1A-C. 

Takussutissiaq 4. Saarulliit pisarineqarsinnaanngortut (2000-2024) NA-
FOp sumiiffiani 1D-F. 

  
Takussutissiaq 5. Saarulliit 5-8nik utoqqaassusillit toqusarnerat 
(2000-2024) NAFOp sumiiffiani 1A-C. 

Takussutissiaq 6. Saarulliit 5.8nik utoqqaassusillit toqusarnerat (2000-
2024) NAFOp sumiiffiani 1D-E. 

  

Takussutissiaq 7. Saarulliit suffinerat oqimaassusinngorlugu (2000-2024) 
NAFOp sumiiffiani 1A-C. 

Takussutissiaq 8. Saarulliit suffinerat oqimaassusinngorlugu (2000-
2024) NAFOp sumiiffiani 1D-F. 

Saarulliit, Kitaata avataani suffisartut  

ICES innersuussivoq saarulliit Kitaata avataani pisarineqarsinnaasussat katillutik 4.708 tonsit qaangis-
sanngikkaat.  

Siunnersuineq pillugu  

Pisassatut siunnersuutigineqartut aalajangiunneqarsimapput piujuartitsiniartumik pisarineqarsinnaasut 
qaangerlugit aalisarneqartarnerat aallaavigalugu, imaappoq aalisakkat toqusarnerat (F) piujuartitsiniassa-
gaanni killiffiusuminngarnik (Fmsy) (Takussutissiaq 11) qaffasinnerusumiimmat. Taakkulu ilutigisaannik 
saarulliit suffisut (SSB) saarulleqatigiit peqqissuunissaannut killiffimmik assuarlernartuminngarnit qaffasin-
nerusumik inissisimammata MSY Btrigger , Bpa, og Blim (Takussutissiaq 12).  Pisarineqarsinnaasut killiffigisaat 
siunnersuinermi qaffassimavoq saarulliit ukiumi ataatsimi suffiarineqarluarsimasut ukiuni tulliuttuni pisari-
neqarsinnaalertussaassammata, taamaalillutillu saarulliit suffisinnaasut amerlanerulernissaannut iluaqutaa-
sussaassalluni. (SSB) (Takussutissiaq 10). 

Naatsorsueriaaseq peqassutsip nikinneranik uuttortaasinnaallunilu naatsorsuisinnaasoq saarullinnut pisari-
neqartunut atorneqartarpoq (Takussutissiaq 9), amusinermi ataatsimi masimmiunniutinik qalunillu pisat 
aammalu Pinngortitaleriffiup misissuinerani inerissimassusaat, soorlu saarulliit utoqqaassusaat oqimaas-

susaallu nalunaarsorneqartarput. Pisallu agguataarneqartarput Pinngortitaleriffiup misissuineratigut saarul-
liit ilalisaataat aallaavigalugit agguataarneqartaramik. (takuuk ”Saarulliit ilalisaataasa suuneri malillugit ag-
guaqaarneqartarneri” allaaserisap naanerani allaaserineqarsimasoq).  

Saarulliit suffisuni allaneersut saarulleqatigiinnut suffisunut allanut akuliuttarput (Takussutissiaq 21),  aqut-
sinermilu aaqqissuussinissamut tamanna ilanngullugu isiginiarneqartariaqarpoq (aamma TAC’it malillugit 
sumiffiit eqqarsaatigalugit) taamaasilluni saarulleqatigiiaat arlaat pisaqarfigivallaarnissaralui pinngitsoortin-
neqarsinnaallutik.  

  

Takussutissiaq 9. Saarulliit suffisut avataani pisarineqartut katillugit (2000-
2024) NAFOp sumiiffiani 1. 

Takussutissiaq 10. Saarulliit ukiuni marlunni uumasimasut (2000-2025) 
NAFOp sumiiffiani 1. 

  

Takussutissiaq 11. Saarulliit 5-8 ukiullit toqusimasut (2000-2024) NA-
FOp sumiiffiani 1. 

Takussutissiaq 12. Saarulliit suffinerat oqimaassusinngorlugu (2000-
2024) NAFOp sumiiffiani 1. 

Saarulliit Tunumi Islandimilu suffisartut  

ICES’ip siunnersuutigaa pisat tamakkiisut 23.518 tonsit qaangissanngikkaat, mianersortussaatitaaneq atuuk-
kaangat. 

Siunnersuineq pillugu  
Saarulliit Tunumeersut/Islandimeersut nunatta kitaani tunumilu pisarineqartarput (takuuk Takussutissiaq 
21, qupp. 9). Saarulliit Kitaanut Kitaaniillu ingerlaartarnerat uppernarsaateqaqaaq, saarulliillumi suminngaa-
neernerat timaata ilalisaataatigut takuneqarsinnaasarpoq. Saarulliilli Kleine Bankemi (Tunumi) Islandimilu 
suffisartut ilalisaatimikkut assigiinngissuteqanngillat, aammalu Islandip Dohrn Bankemi (Tunup avannaani) 
akornganni ingerlaartoqartarnera naammattumik ilisimaneqanngilaq, tamaanilu ukiuni kingullerni saarullin-
niarneq annertunerpaaq ingerlanneqarsimavoq (Takussutissiaq 13). Taamaattumik ICES’imit tamaani 
peqassutsimut tunngasoq naliliiffigineqarpiarsinnaanngilaq aalisartoqarnera attuumassuteqarneralu pil-
lugit. Taamaattumik peruserineqarsimavoq ’amigartumik paasissutissaateqarneq’ aallaavigalugu (taamaasil-
luni 2022imi pisarineqarsimasuniit 20%inik pisat appariaateqarput).  

Dohrn Bankemi aalisarneq ukiuni kingullerni qaffariaateqarsimaqaaq, tamaani saarulliit angisuut ukioqqor-
tuullu ingammik pisarineqartarsimapput. Ukiuni 2009-2011mi saarulliit tamaani pisarineqartut 1%iinnaat 
Tunumeersuupput/Islandimeersuupput, ukiunili 2021-2024 taakkunanngaaneersut agguaqatigiisillugu 
66%inik qaffariaateqarsimapput (takussutissiaq 14, qupperneq 6). Saarulliit taakkua Tunumi Islandimilu suf-
fianerineqartartunut ilalisaatimikkut assingusorujussuupput, sumerpiarli suffisarnersut suli naluarput, aam-
malu taakkua sumunnartartuuneri nalullutigit. Taamaattumik suminngaaneerfii saarulleqatigiiaassusaallu 
annerusumik paasisaqarfigisariaqarparput. 

Innersuussutit suliarineqarsimapput kingullertigut aalisarsimanerit agguataarnerinik aallaaveqartumik, an-
nermillu Dohrn Bankemeersuunerusunik. Sumiiffinnut allanut misissuinerit nikiseriataarneqassappata 
tamatuma kingunerisaanik sumiiffimmi ataatsimi uumasusillit pisaqarfigivallaarneqartarnerannik tamanna 
kinguneqarsinnaavoq.  

ICES’ip maluginiarpaa utaqqiisaagallartumik Kleine Bankemi aalisarfimmik matusigallartarneq atuuttartoq 
(martsimiit maajimut), tamannami Tunumi saarulliit suffisarfiattut pingaarnerpaatut isigineqartarami, 
ICES’ili taamatut matusigallartarnerit sunniutaanik naliliisimanngilaq.    

  
Takussutissiaq 13. Tunumi Islandimi avataani saarullinnik suffisartunik 
pisaqartarneq. Ukiukkaartumik pisat sumiiffinnut agguataarneqarneri:  
Kitaani (qernertoq), Tunup kujataani (qasertoq taartoq) aammalu Dohrn 
Banke (qasertoq qaamasoq). 

Takussutissiaq 14. Saarulliit Tunumi, Tunup Kujataani, Kitaanilu 
(NAFO Subarea 1) aammalu ICES Subarea 14. Tunumi Islandimi 
avataanni suffisartut pisarineqartartullu agguataarneqarnerat su-
miiffiit agguataarnerini ataatsimi tonsikkaarlugit 2024imi.  

Qaleralik Tunumi, Islandimi Savalimmiunilu  

ICES-siunnersuivoq, qalerallit tamakkiisumik pisarineqartussat Tunumi, Islandimi Savalimmiunilu 20.992 
tonsit qaangissanngikkaat.  

Qalerallit Islandip Savalimmiullu akunneranni avinneqartarput, nunattalu siornatigut oqaatigineqareersutut 
Islandi isumaqatigiissuteqarfigaa qalerallit ataatsimoorussatta 37,6%ii pisarisassagigut. 2024imi 23.213 
tonsit pisarineqarput (Takussutissiaq 15). Taakkunannga nunatsinniit 7.271 tonsit pisarineqarlutik.  

Siunnersuineq pillugu  
Pisassatut siunnersuutigineqartut inissinnerat aallaaveqarput piujuartitsiniarnissaq sipporlugu aali-
sartoqartarmat, imaappoq aalisakkat toqusartut (F) piujuartitsiniarnermi killissarititaasoq sippoqqagaa 
(Fmsy) (Takussutissiaq 17). Soorluttaaq qalerallit suffisartut (SSB) qaffasinnerullutik qaleraleqassutsip peqqis-
suunissaanut killissarititaasoq qaangerlugu amerlassusillit pisarineqartarmata MSY Btrigger , Bpa, og Blim 
(Takussutissiaq 18). 

 

  
Takussutissiaq 15. Qalerallit pisarineqartartut katillugit (1985-2024) ICESp 
sumiiffiini 5, 6, 12 aammalu 14. 

Takussutissiaq 16. Qalerallit ukiuni 5ini uumasimasut amerlassusaat 
(1985-2025) ICESip sumiffiini 5, 6, 12 aammalu 14. 

Takussutissiaq 17. Qalerallit 9-14inik ukiullit toqusartut (1985 - 2024)ICES-
sumiiffiini 5, 6, 12 aammalu 14. 

Takussutissiaq 18. Qalerallit suffiai oqimaassusinngorlugit (1985-
2025) i ICES-områder 5, 6, 1 og 14. 

Suluppaagarsuaq Tunumi Islandimilu  

ICES-siunnersuivoq, 2026imi katillugit pisarineqartussat 41.345 tonsit qaangissanngikkaat, tassa 2025imut 
sanilliullugu 12%inik ikileriaataasussaalluni. Ikileriaatinut patsisaavoq ukiuni arlalinni pisarineqarsin-
naasunngortartut ikittuararsuusimammata, taamaattumik naliliisoqarpoq aalisakkat toqusartut amerlisus-
saassasut peqassuserlu oqimaassusinngortikkaanni appariaateqassasoq. 

Suluppaagarsuit pineqartillugit Island Savalimmiullu avitseqatigiiffigineqarput. Katillugulu 2024imi pisari-
neqartut 42.279 tonsiupput (Takussutissiaq Error! Reference source not found.19), taakkunannga 3.573 
tonsit nunatta eqqaanni pisarineqarsimapput.   

Siunnersuineq pillugu  
Siunnersuinermi killiliussaasoq kisitsisilerneqarsimavoq suluppaagarsuaqarnerup piujuartinneqarnissaa-
ninngarnik ikinnerusunik aalisartoqartarmat, imaappoq toqusartut (F) piujuartitsiniarnermiit appasinneru-
sumiittoq (Fmsy) (Takussutissiaq 21). Ilutigitillugu suluppaagarsuit suffisartut amerlassusaat (SSB) peqassut-
sip peqqinnartumiitinneqarnissaaninngarnik qaffasinnerusumiilluni MSY Btrigger , Bpa, og Blim (Takussutissiaq 
Error! Reference source not found.20).  

 

  
Takussutissiaq 19. Suluppaagarsuit katillugit pisarineqartut (1985- 2024) 
ICES’ip sumiiffiini 5, 6, 12 aammalu 14. 

Takussutissiaq 20. Suluppaagarsuit ukiuni 6ni uumasimasut amer-
lassusaat (1965-2025) ICES’ip sumiiffiini 5, 6, 12 & 14. 

  
Takussutissiaq 21. Suluppaagarsuit 9-19inik ukiullitt amerlaassusaat (1955-
2024) ICES’ip sumiffii 5, 6, 12 & 14. 

Takussutissiaq 22. Suluppaagarsuit suffisimanerat oqimaassu-
sinngortillugu (1965-2025) ICES’ip sumiiffiini 5, 6, 12 & 14. 

Suluppaagaq itisoormioq Tunumi nunatta qaarsuata killeqarfiani 

ICES siunnersuivoq, suluppaakkat itisoormiut ukiuni 2026-27 aalisarneqassanngitsut (2021miilli siunnersui-
neq allanngorsimanngilaq). Peqassuseq oqimaassusinngortikkaanni peqassutsimut eqimaassusinngortitsi-
nissaminngarnik appasinnerusumiippoq.  

Siunnersuineq pillugu  
2024imi suluppaakkat itisoormiut 1.129 tonsit pisarineqarput (takussutissiaq 23). ICES siunnersuivoq mia-
nersoqqussutaasoq aallaavigalugu, aalisarneqaqqusaassanngitsut 2026 aammalu 2027imi. Naliliinerit kin-
gulliit takutippaat suluppaakkat itisoormiut ukiukinnerit amerliartortut, kisiannili suluppaagarsuit suluppaa-
kkallu itisoormiut ukiukinnerminni immikkoortikkuminaatsuummata taakkua inerikkunik sorlinngussanersut 
oqaatigiuminaappoq. Oqimaassusinngorlugu aalisarneqarsinnaasoq aammalu suffisartut suluppaakkat iti-
soormiut siunissami qaninnermi amerlissangatinneqanngillat.  

 

  

Takussutissiaq 23.Suluppaakkat itisoormiut pisarineqartut katillugit  
(1955-2024) ICES’ip sumiiffiani 14b. 

Takussutissiaq 24. Suluppaakkat itisoormiut amerlassusaat oqimaas-
susinngorlugu (2008-2024) ICES’ip sumiiffiani 14b. Ukiuni 2017-
2019imi aammalu 2021imi misissuisoqarnikuunngilaq.  

Saarulliit suffisartut immikkoortinneqarneri  

Nunatta imartaani saarulleqatigiiaat arlallit assigiinngitsuni suffisartut aalisarneqartarput. Siunnersuinermi 
suffisartut sisamaasut siunnersuiffigineqartarput:  

• East Greenland and Iceland Offshore Spawning Cod (EGIOSC) 
o Sumiiffinni tamani Tunumi Kitaanilu, sinerissap qanittuani avataanilu 

• West Greenland Offshore Spawning Cod (WOSC) 
o KItaata avataani aammalu sinerissap qanittuani  

• West Greenland Inshore Spawning Cod (N-WISC) Nuup Kangerluata avannaani (NAFO 1A-1C) 
sinerissap qanittuani avataanilu  

• West Greenland Inshore Spawning Cod (S-WISC) Nunap Isuaniit Nuup Kangerluanut (NAFO 1D-1F) 
sinerissap qanittuani avataanilu. 

Kangerlunni takuneqarsinnaavoq saarulleqatigiiaat marluk (suffisarfinneersut) piusut:Nuup Avannaani 
aammalu Nuummiit kiisalu kujataaniit. Saarulleqatigiit tamarmik piffissap iluani immikkoorluinnartutut 
isigineqarput, naliliinermut siunnersuinermullu pingaaruteqartumik.  

 

  
Takussutissiaq 21a. Tunumi Islandimilu avataani suffisartut siaruaassi-
manerat (EGIOSC). 

Takussutissiaq 21b. Kitaata avataani suffisartut siaruaassimanerat 
(WOSC). 

  
Takussutissiaq 21c. Sinerissap qanittuani kitaani suffisartut siaruaassi-
manerat (N-WISC) Nuup avannaani. 

Takussutissiaq 21d. Kitaani sinerissap qanittuani suffisartut siaruaas-
simanerat (S-WISC) Nuummiit Nunatta Isuanut  

Takussutissiaq 21 e. Saarulleqatigiiaat pingasut akuliussimanerat: Qor-
suk: Kitaani avataani suffisartut (WOSC); kajortut: Kitaani sinerissap 
qanittuani suffisartut (WISC); sungaartoq: Tunu-Island avataani suffi-
sartut (EGIOSC). 

 

ICES innersuussivoq, Aqutsisut pisassiiniarnerminni eqqumaffigissagaat suffisartut sumiiffimmi aalisarfi-
usussami qanoq akoorneqarsimanerat. Saarulliit avataani marlunneersuni (Kitaata Avataani aammalu Tunu-
Island avataani) sineriaqarfinnut nikittarput, sinerissameersut uumaffiinukartarlutik (takuuk takussutissiaq 
21). Aalisartut Maniitsumi pisarisarpaat saarulliit sinerissap qanittuani avannarlerneersut aammalu avataani 
suffisartuni marlunneersut (Takussutissiaq 21). Tamakkua eqqumaffigineqarnissaat pingaaruteqartuuvoq, 
aalisagassanik aqutsiniarnermi – soorlu assersuutitut pisassat killilertarlugit sumiiffinni aalajangersimasuni – 
saarulleqatiiaat aalajangersimasut aalisarfigivallaannginnissaat anguniarlugu. 

 


